
Ховлан Володия

2020-2021 жыл
«Менің ұстаздық жолым»
Қол жазуды ермек ет, жатпа бекер,

Бұл көңілсіз дүниеден, көп жыл өтер.

Өзі қысқа, өзі асау, тентек өмір,

Арттағыға бір белгі қойса нетер-деп Абай атамыз айтқандай бекер жатпай, қол жазбамды қолға алып, қос таңбамды шиырлатып, қоңқи қаздай қораздана қомдансам. Мақсатымыз айқын өмірде, мағыналы дүние қалдыру, мақтанатындай ұрпақ тәрбиелеу әрбір арманы емеспе?. Осы тұста мұғалімдік жолды таңдаған, өзін баланың болашақ бағыттаушысы ретінде санаған, біз сияқты жандардың білек сыбанып, бірлікте жұмыс жасайтын кезі келген секілді. Осы тұста, осындай жандарға тірек болсын деген ниетпен Ыбырай атамыз «Мұғалім мектептің жүрегі»-деп өсиет айтқан емеспе?. Осы бір ұлылардан қалған ұлы сөздің ұранымен ұрпаққа ұлағатты тәрбие беру, мектеп жүрегі болып соғу, шәкірт бойына қан болып таралу, білім нәрін себу, біздердің бұлжымас қағидамыз. Шәкіртсіз ұстаз тұл демейма дана халқымыз. Жақсы шәкірт тәрбиелеу, білімді ұрпақ қалыптастыру, бұл менің балалық арманым. Әр дәуірдің өзіне тән ұлылары мен ұранды жастары болатыны қақ. Кезі келген дәуірдің, өзінің дарынды өкілдерін заманның ағымына қарай заңғар тұлға жасағысы келетіні мәлім. Олар елдің мұң-мұқтажын көре біліп, халқының сол мұқтажына перзенттік махаббатын арнаған, туған халқының игілігі үшін, бар күш жігерін жұмсаған, ардақты азамат ретінде, халық санасында мәңгі сақталатыны белгілі. Солардың бірі де бірегейі, қараңғы қазақ көгіне өрмелеп барып күн болған, қазақ халқын қараңғы қара қапастан алып шыққан, ұлы ұстаз, ұлағатты тұлға Ыбырай атамыз.
Ұлылардан қалған ұлағатты істі ұлықтау, ұрпақтары біздерге аманат. Шәкірті жоқ ұстаз, мылқау ұстаз дейді кейде дана халқым. Жақсы ұстаз болу, жақсы шәкірт тәрбиелеп өсіру, оны өмірдің түрлі белестерінен сүрінбей өтуге баулу, әрбір ұстаздың арманы емеспе?. 
«Мұғалім зор тұлға, ол күннің құдіретті сәулесі сияқты»-деген екен кезінде ұлы ойшыл, ұмытылмас тұлға Ушинский. Сол құдіретті сәулені сезінбесек, сол сәуленің ұшқыны болып шашылмасақ, сол сәулемен оларды жылытып, олардың тылсым дүниелерін аша алмасақ, ұстаз деген ұлағатты есімге кір келтіргеніміө емес пе?

Шәкірттерімізді білім нәрімен сусындату, өнегелі тәрбие беру, өмірлік бағдар беру, ол біздің басты парызымыз.

«Ұстаз деген ұлағатты атауды естігенде, күні бүгінге дейін өзімді шәкірттей сезінемін»-деген екен кезінде бір ойшылымыз. Осы ұлағатты есімді иеленген әрбір тұлға, халқымыздың теңіздей толқып тасыған, інжу-маржан жырларын, оның тілін, дінін, керек болса оның салт-дәстүрін болашақ ұрпақтарға аманат етіп жеткізу, оның бойына сіңіруге міндетті. 
Ойымыздың түйінді қорытындысын, тоқсан ауыз сөздің тобықтай түйінін, орыс ұлтының, ұлы ойшылы Чеховтың мына бір сөзімен аяқтауды жөн көрдім. Ол былай дейді: «Мұғалім өз ісіне жан-тәнімен берілген артист, суретші болуы керек»-дейді. Сол айтқандайұстаз деген сегіз қырлы, бір сырлы, жаңашыл, өз ісінде керек болса артист болып ойнай білетін, суретші болып бояй білетін ерекше талант иесі болуы тиіс.

Осы жолда аянбай еңбек етуге, ел намысын биік ұстауға, өз отанымды сүйуге ат салысатын боламын.
